
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লিয়র নৃপতির উপাখ্যান।
২০৭


 এই নর্ম্ম রসিক ভণ্ড উক্ত প্রকার শ্লেষ ও মনোভঙ্গ কর বাক্য এবং শ্লোক রাজকন্যা গনেরিলের সমক্ষেও উচ্চারণ করিতে সঙ্কুচিত হইত না। কখন২ অকুতোভয়ে রাজাকে বন্য চটকীর সহিত তুলনা করিয়া কহিত কোকিল শাবক যাবৎ যৌবন দশা প্রাপ্ত না হয় তাবৎ চটকী স্বয়ং বুভুক্ষায় অবসন্ন হইয়াও তাহাকে আহার প্রদান করে কিন্তু পরিশেষে সেই শিশু সন্তান বয়ঃপ্রাপ্ত হইয়া তাহারই মস্তকে চঞ্চু প্রহার করে। কখন বা স্পষ্ট বাক্যে বলিত মহারাজ আপনি তনয়াদ্বয়কে লালন পালন করিয়া শেষে সর্বস্ব প্রদান করিলেন ইহাদের কর্ত্তব্য এখনও আপনার আজ্ঞাধীনে থাকেন কিন্তু ইঁহরা এ কি করিতেছেন? দেখিতে পাই যে আপনার উপরে প্রাধান্য প্রকাশ করিয়া থাকেন। কখন বা স্থানান্তরে সকল লোকের সাক্ষাতে মুক্তকণ্ঠে কহিত মহারাজ লিয়র এখন আর সে লিয়র নাই, লিয়রের ছায়ামাত্র হইয়াছেন। এই ব্যক্তির এবম্বিধ স্পষ্ট বাক্য নিমিত্ত দুই এক বার দণ্ড হইবার সম্ভাবনা হইয়াছিল।

 রাজকন্যা গনেরিল্ কৃতঘ্নতা পূর্ব্বক পিতার প্রতি অনাদর ও অবজ্ঞা করিতে আরম্ভ করিয়া ক্রমে অপমান করণেও প্রবৃত্তা হইল। এক দিন স্পষ্ট বাক্যে জনককে কহিল তুমি শত জন কুলীন ভৃত্য সমভিব্যাহারে রাখিয়া কি কর? ইহাদের বেতনে অনর্থক অর্থ নষ্ট ও রাজবেশ্মে বৃথা কোলাহল হয়, যাবৎ ইহাদিগকে পরিত্যাগ না কর তাবৎ আমার আলয়ে তোমার অবস্থান শ্রেয়স্কর হইবেক না, এ সকল কেন? ইহাদিগকে বিদায় করিয়া কয়েক জন প্রাচীন বয়স্য মাত্র নিকটে রাখা উচিত।

 লিয়র তনয়ার প্রমুখৎ এরূপ নির্দয়তার কথা শুনিয়া বিস্ময়াপন্ন হইলেন। যাহাকে আপনার বিভব ও রাজমুকুট সমর্পণ করিয়াছেন সে অচিরে এবম্প্রকার কৃতঘ্নতা ব্যবহার করিবে এবং আপনার যৎকিঞ্চিৎ রাজচিহ্ণ নিরীক্ষণেও










[image: ]

[image: ]

'https://bn.wikisource.org/w/index.php?title=পাতা:সেক্সপিয়র_কৃত_গ্রন্থ_হইতে_উদ্ধৃত_অপূর্ব্বোপাখ্যান.pdf/২২০&oldid=1528531' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৪:০১টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

